
	1. [bookmark: _Hlk166229371]Տարածքային կառավարման և ենթակառուցվածքների նախարարություն
	08․11․2024թ․

	
	ԳՍ/27.3/36085-2024

	Ուսումնասիրելով «Հայաստանի Հանրապետության Կառավարության 2023 թվականի օգոստոսի 24-ի №1450-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը հայտնում ենք, որ վերջինիս վերաբերյալ                 ՀՀ տարածքային կառավարման և ենթակառուցվածքների նախարարությունն իր իրավասությունների շրջանակներում առարկություններ չունի:

	

Ընդունվել է։

	2. Պետական եկամուտների կոմիտե
	05․11․2024թ․

	
	01/3-4/70089-2024

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2023 թվականի օգոստոսի 24-ի N 1450-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։

	

Ընդունվել է։

	3. [bookmark: _Hlk161645946]Կադաստրի կոմիտե
	04․11․2024թ․

	
	ՍԹ/18299-2024

	   Ի պատասխան Ձեր 2024 թվականի հոկտեմբերի 28-ի N 01/21812-2024 գրության՝ հայտնում ենք, որ «Հայաստանի Հանրապետության կառավարության 2023 թվականի օգոստոսի 24-ի N 1450-Լ որոշման մեջ փոփոխություններ կատարելու մասին»                          ՀՀ կառավարության որոշման նախագծի վերաբերյալ առաջարկություններ չունենք:

	

Ընդունվել է։

	4. Կենտրոնական բանկ
	11․11․2024թ

	
	15.1-07/738-24

	Ուսումնասիրելով Ձեր կողմից ներկայացված «Հայաստանի Հանրապետության Կառավարության 2023 թվականի օգոստոսի 24-ի N 1450-Լ որոշման մեջ փոփոխություններ կատարելու մասին» Հայաստանի Հանրապետության Կառավարության որոշման նախագիծը՝ հայտնում ենք Ձեզ, որ Հայաստանի Հանրապետության կենտրոնական բանկը Նախագծի վերաբերյալ դիտողություններ չունի։
	


Ընդունվել է։








	5. [bookmark: _Hlk166659504]Քաղաքաշինության կոմիտե
	30․10․2024թ․

	
	01/18.1/16911-2024

	«Հայաստանի Հանրապետության կառավարության 2023 թվականի օգոստոսի 24-ի N 1450-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։



	

Ընդունվել է։

	6. «Ներդրումների աջակցման կենտրոն» հիմնադրամ
	01․11․2024թ․

	
	01/22/552-2024

	Ի պատասխան Ձեր՝ ս.թ. հոկտեմբերի 28-ի № 01/21812-2024 գրության՝ հայտնում ենք, որ «Ներդրումների աջակցման կենտրոն» հիմնադրամը (այսուհետ՝ Հիմնադրամ) «Հայաստանի Հանրապետության Կառավարության 2023 թվականի օգոստոսի 24-ի N 1450-Լ որոշման (այսուհետ՝ Որոշում) մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի: Միաժամանակ Հիմնադրամը բարձր է գնահատում ՀՀ էկոնոմիկայի նախարարության հետ համատեղ իրականացված աշխատանքները՝ Որոշման 2-րդ հավելվածով նախատեսված միջոցառումների կյանքի կոչման նպատակով:

	


Ընդունվել է։

	7. Վիճակագրական կոմիտե
	31․10․2024թ․

	
	ՎԿ/1-05/1786-2024

	Ի պատասխան Ձեր 28.10.2024թ. թիվ 01/21812-2024 գրությամբ ներկայացված «Հայաստանի Հանրապետության Կառավարության 2023 թվականի օգոստոսի 24-ի N 1450-Լ որոշման մեջ փոփոխություններ կատարելու մասին» Հայաստանի Հանրապետության Կառավարության որոշման նախագծի (այսուհետ՝ Որոշման նախագիծ) վերաբերյալ դիրքորոշման ներկայացման հետ, սույնով տեղեկացվում է հետևյալը: 
Դեռևս 2023թ. օգոստոսի 30-ին թիվ ՎԿ/2-09/1811-2023 գրությամբ (կցվում է) Արմստատը ներկայացրել էր իր դիրքորոշումը (առարկությունները), կապված նաև այն հանգամանքի հետ, որ գործող ձևաչափով ներկայացված ՀՀ կառավարության որոշումն Արմստատին չէր ներկայացվել կարծիքի (մանրամասն պարզաբանումները և հիմնավորումները ներկայացված են առդիրով կցված գրության մեջ): 
Առաջնորդվելով վերոնշյալ գրության մեջ ներկայացված պարզաբանումներով, առաջարկվում է առիթն օգտագործելով փոփոխության ենթարկել Հայաստանի Հանրապետության կառավարության 2023 թվականի օգոստոսի 24-ի «Ներդրումների ներգրավման ծրագիրը հաստատելու մասին» N 1450-Լ որոշման N 2 հավելվածի 6-րդ կետով սահմանված միջոցառման բովանդակությունը: Մասնավորապես, առաջարկվում է «ռեեստրի» բառից հետո ավելացնել «(վարչական ռեգիստր)» բառերը, իսկ «Պատասխանատու գերատեսչությունը» սյունակից հանել «Վիճակագրական կոմիտե» բառերը և ավելացնել «ՀՀ արդարադատության նախարարության իրավաբանական անձանց պետական ռեգիստրի գործակալություն» և «Հայաստանի կենտրոնական դեպոզիտարիա (համաձայնությամբ)» բառերը: Վերջին երկու գերատեսչություններին է վերապահված  ձեռնարկատիրական իրավունքի գրանցման և բաժնետիրական ընկերություններում օտարերկրյա մասնակցության վերաբերյալ վարչական (անվանական հասցեական) գրանցումների լիազորությունները: Նույն միջոցառման «Վերջնաժամկետը» սյունակի վերաբերյալ առարկություններ առկա չեն:
Միաժամանակ առաջարկվում է խմբագրել Որոշման նախագծի «Հիմնավորման» 1.2. կետը, այն համատեքստում, որ 2-րդ պարբերության առաջին նախադասությունից անհրաժեշտ է հանել «և Վիճակագրական մարմին» բառերը, քանզի Արմստատը բիզնեսի (ձեռնարկատիրական իրավունքի) գրանցման լիազորությունների չի տիրապետում և երկրի տնտեսական վիճակագրությունը ձևավորելու նպատակով համապատասխան լիազորությունների տիրապետող վարչական (անվանական հասցեական գրանցումներ) ռեգիստրի տվյալների հիման վրա ձևավորում է վիճակագրական «բիզնես» ռեգիստրը՝ բացառապես պաշտոնական վիճակագրություն կազմելու նպատակով (տե´ս «Պաշտոնական վիճակագրության մասին» օրենքի հոդված 22-ը), որի անվանական բնույթի տվյալների վրա ևս տարածվում են վիճակագրական գաղտնիության դրույթի (սկզբունքի) պահանջները: Առաջարկվում է նույն պարբերության վերջին նախադասությունը հանել, քանզի հասկանալի չէ «ՊՌԳ-ի և Վիճակագրական մարմնի միջև փոխկապակցվածություն» արտահայտությունը: Նման փոխկապակցվածություն առկա չէ: ՀՀ արդարադատության նախարարության իրավաբանական անձանց պետական ռեգիստրի գործակալությունն Արմստատի համար հանդիսանում է վարչական ռեգիստր և որից Արմստատն անխոչընդոտ ստանում է ձեռնարկատիրական իրավունքի գրանցման արդյունքում ձևավորված այն անհատական հասցեական բնույթի տեղեկությունները, որոնք առկա են այդ վարչական ռեգիստրում:
[bookmark: _Hlk182324767][bookmark: _Hlk182324683][bookmark: _Hlk182324717][bookmark: _Hlk182324823][bookmark: _Hlk182324883]Հիմնավորման նախավերջին պարբերության առաջին նախադասությունն առաջարկվում է շարադրել հետևյալ խմբագրությամբ՝ «Հետագա բարելավումները ներառում են նաև ՀՀ արդարադատության նախարարության իրավաբանական անձանց պետական ռեգիստրի գործակալության, ՀՀ ՊԵԿ-ի հարկային և մաքսային վարչական ռեգիստրների, Հայաստանի կենտրոնական դեպոզիտարիայի (արժեթղթերի) միասնական վարչական ռեգիստրների ինտեգրումն ըստ միասնական նույնականացման համակարգի», իսկ երկրորդ նախադասությունը հետևյալ խմբագրությամբ՝  «Առաջավոր միջազգային փորձը վերագրվում է ինտեգրված վարչական ռեգիստրների համակարգին՝ խարսխված միասնական նույնականացման ծածկագրային համակարգին, սահմանումներին և դասակարգումներին»: Նույն տեղում վերջին նախադասության մեջ «ներդրումների» բառից հետո առաջարկվում է ավելացնել «վարչական» բառը, իսկ «քննարկվող» բառից հետո «բիզնես ռեգիստրի» բառերը փոխարինել «ինտեգրված վարչական ռեգիստրների» բառերով: Նույն նախադասության վերջին տողի «ռեգիստրի» բառից առաջ ավելացնել «վարչական» բառը:

	8. Արդարադատության նախարարություն
	                                       26․11․2024թ․

	
	                                       /27.3/47314-2024

	1. «Հայաստանի Հանրապետության կառավարության 2023 թվականի օգոստոսի 24-ի N 1450-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «կետում» բառն առաջարկում ենք փոխարինել «կետի «Վերջնաժամկետը» սյունակում» բառերով:
Նույն դիտարկումը վերաբերում է Նախագծի 1-ին կետի 2-րդ ենթակետի ա. պարբերությանը:
2. Նախագծի 1-ին կետի 2-րդ ենթակետի բ. պարբերության ««ռեեստրի»» բառից առաջ անհրաժեշտ է լրացնել ««Միջոցառումը» սյունակում» բառերը, իսկ «ավելացնել» բառն անհրաժեշտ է փոխարինել «լրացնել» բառով:
3. Նախագծի 1-ին կետի 2-րդ ենթակետի գ. պարբերությունն առաջարկում ենք շարադրել հետևյալ խմբագրությամբ. 
[bookmark: _Hlk183526870]««Պատասխանատու գերատեսչությունը» սյունակում «Վիճակագրական կոմիտե» բառերը փոխարինել «Արդարադատության նախարարություն» բառերով, իսկ «Կենտրոնական բանկ» բառերից առաջ լրացնել «Հայաստանի կենտրոնական դեպոզիտարիա (համաձայնությամբ)» բառերը:»:
Միաժամանակ, Նախագծի հիմնավորման համաձայն՝ առաջարկվում է Հավելվածի 6-րդ կետում «ռեեստրի» բառից հետո ավելացնել «(վարչական ռեգիստր)» բառերը, իսկ «Պատասխանատու գերատեսչությունը» սյունակում «Վիճակագրական կոմիտե» բառերը փոխարինել «ՀՀ արդարադատության նախարարության իրավաբանական անձանց պետական ռեգիստրի գործակալություն» և «Հայաստանի կենտրոնական դեպոզիտարիա (համաձայնությամբ)» բառերով, մինչդեռ Նախագծի 1-ին կետի 2-րդ ենթակետի գ. պարբերությամբ նախատեսվում է «Պատասխանատու գերատեսչությունը» սյունակում «Վիճակագրական կոմիտե» բառերը փոխարինել «Արդարադատության նախարարություն» բառերով: Նշվածը հաշվի առնելով՝ անհրաժեշտ է Նախագծի կարգավորումը և հիմնավորումը համապատասխանեցնել միմյանց:
4. Նախագծի 1-ին կետի 2-րդ ենթակետի պարբերությունների համարակալումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ (…) Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
5. Նախագծի 2-րդ կետի «պաշտոնական» բառն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասը:

